
Izvještaj sa seminara
„Evropska konvencija za zaštitu ljudskih prava i osnovnih sloboda s posebnim osvrtom na članove 5, 6 i 14“

“
Fojnica, hotel „Aquareumal“, 26 – 27.11.2015.godine
U prostorijama hotela „Aquareumal“, u Fojnici, dana, 26 – 27.11.2015. godine održan je dvodnevni seminar koji su pohadjala 34 učesnika iz cijele BiH, koji seminar je organizovan u saradnji i uz podršku Vijeća Evrope. Edukatori na seminaru su bile gospođa Sevima Sali-Terzić, viša pravna savjetnica u Ustavnom sudu BiH i gospođa
Monika Mijić, zastupnica Vijeća ministara BiH pred Evropskim sudom za ljudska prava.

Tokom seminara, obrađeno je više podtema i to: Prava i slobode garantovane Konvencijom - načela i pojmovi; Član 5 - sloboda i sigurnost ličnosti ( lišenje slobode; zakonitost pritvora ); Član 6 – pravo na pravično i javno suđenje ( pojam krivične optužbe; proceduralna jemstva; Praksa Ustavnog suda BiH u vezi sa povredama člana 5 i 6 Evropske konvencije; Prezentacija člana 14 – zabrana diskriminacije; opšti principi i veza za protokolom 12; Diskriminacija zasnovana na nacionalnosti ili nacionalnom porijeklu, rasi, etničkoj pripadnosti, boji, pripadnosti nacionalnoj manjini; Diskriminacija zasnovana na seksualnoj orijentaciji i seksualnom identitetu i Argumenti u korist ili protiv slučaja navodne diskriminacije.
Edukatorica Sali-Terzić je, u okviru svog izlaganja, govorila o rasnoj i etničkoj diskriminaciji, sadržaju i karakteru prava iz Evropske konvencije, o polju slobodne procjene države, položaju Konvencije u Bosni i Hercegovini, principu res interpretata, pravu na slobodu i sigurnost ličnosti, te o mnogim drugim segmentima zaštite ljudskih prava garantovanih Konvencijom.

Edukatorica Mijić je, s druge strane, posebnu pažnju posvetila pravu na pravično suđenje, građanskim pravima i obavezama vezanim za ovaj član, te garancijama koje on pruža, kao i zabrani diskriminacije, kako direktne, tako i indirektne.
One  su zajednički organizovale iznimno kvalitetan i konstruktivan praktični rad koji se odnosio na analizu konkretnih slučajeva iz prakse Evropskog suda za ljudska prava, te su učesnicima  odgovorile na niz pitanja postavljenih u toku vremena predviđenog za praktičan rad i diskusiju.

                                                                                                  Podnosilac izvještaja:

                                                                                             Vanja Pavlović
                                                                                                      Načelnik Sektora za

                                                                                                           početnu obuku                              

